
Rezime/Abstract

Istraživanje predstavlja studiju kojom se žele utvrditi osnovni parametri deskriptivne statistike, kao i razlike u ispoljavanju
eksplozivne snage, različitih komponenti kod učenika i učenica VI i VII razreda. Uzorak ispitanika u ovom istraživanju
predstavljaju učenice i učenici VI i VII razreda Osnovne škole „Brčanska Malta“ iz Tuzle. Istraživanju su podvrgnute
učenice i učenici koji nemaju smetnje u realizaciji plana i programa nastave tjelesnog i zdravstvenog odgoja, sa ukupnim
brojem od 110 entiteta. Izbor varijabli izvršen je u skladu sa problemom i ciljem koji se nameću u ovom istraživanju, a na
osnovu kojih se može doći do relevantnih pokazatelja o ispoljavanju eksplozivne snage ove učeničke kategorije. Za procjenu
nivoa eksplozivne snage korišteni su testovi koji utvrđuju horizontalnu i vertikalnu komponentu eksplozivne snage donjih
ekstremiteta, te test za procjenu eksplozivne snage gornjih ekstremiteta i ramenog pojasa. Radi se o ukupno četiri
varijable. Cilj ovog istraživanja je utvrditi eksplozivnu snagu učenika i učenica, te analizirati razlike ispoljenog potencijala
po spolnoj i uzrasnoj pripadnosti. Ključne riječi: Učenici, eksplozivna snaga, spol, razred

